
Aningaasaqarnermut Akileraartarnermullu Ataatsimiititaliaq
-/ MAANI

AlS2027-p aappassaaneerneqarneranut ataatsimiititaliap apeqqutaanut
akissut

Aningaasaqarnermut Akileraartarnermullu Ataatsimiititaliaq ulloq 24. oktober
2026 allakkatigut AIS2027-p aappassaaneernegarnissaanut Naalakkerusisut
allannguutissatut siunnertuutaannut apeqquteqarpoq. Akissuteqarnissamut
naalakkersuisoqarfinnit akisussaasunit ilapittuutinik pissarsisogarpoq. Apeqquitit
tulliuttuni akineqarput.

1 Missingersuutit ukiunilu siullerni sinneqgartoorutit
IS-p IST-llu inernera

Apeqqut: Tamanna pillugu Aningaasaqarnermut Siunnersuisoqatigiit
siunnersuinerata malinneqarnissaa naatsorsuutiginerlugu Naalakkersuisunit
maannangaaq nalunaarutigineqareersinnaava?

Akissut: Nunatta Karsiata aningaasaqarnerata nukittorsarnissaa, ukiunilu
aggersuni siullerni sinnegartooruteqarnissamik anguniagaqgarneq,
Naalakkersuisut suli pingaartippaat. Taamaattoq siunnersuutiginegartup suli
2027-mi 2028-milu amigartoorutegarnissaq malitsigissavaa.

Allannguutissatut siunnersuutiginegartut akuerinegassappata, 2027-mi 1S-mi
amigartoorut 115,6 mio. kr-iussaaq 2028-milu 38,1 mio. kr-iussalluni. Piffissami
2027-2030 IS-ip ataatsimut inernera 29,6 mio. kr-nik amigartoorfiussaaq. IST-p
inernera ataatsimut 10,4 mio. kr-nik sinneqartoorfiussaagq.

Inaarutaasumik missingersuutit inissisimaneranni ilaatigut isertitanik missingiutit
nutartikkat, kommuninut ataatsimoortumik tapiissutinik isumagatigiissut
minnerunngitsumillu pingajussaaneerinninnissap tungaanut aningaasanut
inatsimmik isumagqatiginninniarnerit apeqqutaassapput. Taamaammat suli ukiuni
siullerni sinneqartoortogarnissaanik neriorsuuteqartoqarsinnaanngilaqg.

2 Peqqinnissaqarfik sineriammi
AS nr. 13, kontu pingaarneq 34.11.13

Apeqqut: Tamanna tunngavigalugu Naalakkersuisunit
paasissutissiissutigineqarsinnaava aningaasat atugassiissutigineqartut
sinerissami peqqinnissaqarfimmut qanoq tigussaasumik
ingerlateqqinneqarlutillu pitsanngorsaataassanersut?

Akissut: Aningaasat atugassanngortinneqartut annertusisamik
peqqinnissagarfimmut isumagatigiissutip aningasalersornissaanut,

peqginnissagarfimmilu suliniutinut allanut ilaareerput. Ullog 9. oktober 2026
akissuteqarnermi ogaatiginegartutut, AIS2027 ilaatigut annertusisamik
peqqinnissagarfimmut isumagatigiissummut 50 mio. kr-nik imagarpoq.
Aningaasat taakku maanna kontu pingaarneq 20.11.70 Suliniutinut nutaanut
sillimmatit inisseqqapput.

Tamatuma saniatigut pitsaanerusumik innuttagarnermut, katsorsaanermi
naammassinnissinnaassutsimi illutatigut sinaakkutinut inissiinernullu
ikorfartuutaasinnaasunik aningaasanik immikkoortitsisoqgarpoq.

Allannguutissatut siunnersuut nr. 13 Danmarkimi kalaallit napparsimasut
immikkut ilisimasalinnik katsorsarnegartarnerannut akiliisogartarunnaarnissaata
malitsigisaanik teknikikkut nuussineruvoq. 2027-2030 isertitassatut
aningasartuutissatullu missingersuutigineqartut 235 mio. kr-t peerneqarput.

Piaartumik politikikkut pegginnissaqarfimmut isumaqatigiissummik
saqqummiussisinnaaneq Naalakkersuisut neriuutigaat.

3 llulissani inuussutissarsiornermi ilinniarfik
AS nr. 19, kontu pingaarneq 40.91.33

Apeqqut: llulissani inuussutissarsiornermut atuarfik Sisimiuni KTI-mit ganoq
aallaanerussuteqassanersoq Naalakkersuisunit itisilerneqarsinnaava?

Akissut: llulissani inuussutissarsiornermi ilinniarfik nunap immikkoortuanut
siunnerfeqassaagq. llinniartitaanernut negeroorutit namminersorlutik
inussutissarsiortut pegatigalugit ineriartortinnegassapput, ilinniarfioreersunillu
ilapittuisuussallutik. llinniarfik ilaatigut llulissani piffimmi ilinniartitaanerit pillugit
inuussutissarsiornermi ilinniarfinnik allanik suleqategassaaq.

Ullog 9. oktober 2026 akissummi ogaatigineqartutut,
ilinniarnertuunngorniarnermi fagiusinnaasut GUX suleqatigalugu
pilersaarusiorneqassapput, GUX-milu ingerlannegassallutik. Taamaalilluni
llulissani ilinniarnertuunngorniarfimmik nammineertumik aaggissuussinissaq
siunniunneganngilaq.

Siunnerfigisani assigiinngissutit pingaarnerit

llinniarfik nutaaq ilinniartunik aalajangersimasunik teknikikkut ilinniartitaanernut
assingusunut KTI-mik unammillissanngilaq. Taarsiullugu inuusuttunut
inersimasunullu sinerissap ganittuani aalisarnermi, aalisakkanik
tunisassiornermi takornariartitsinermilu sulerusuttunik ilinniagagarnissamut
agqqummik ersarissumik pilersitsissaaq, llulissanilu avannaatalu sinnerani
namminersorlutik inuussutissarsiortunit piginnaasanik naapertuuttunik
piumanegartunik sulisussaqarnissamut pitsaanerusumik periarfissiissalluni.

Peqatigisaanik ilinniarfik inuusuttunik inuussutissarsiornermi ilinniagassaminnik
siullermik toqgaasussanik inersimasunullu piginnaanngorsarnissamik
kissaateqarlutilluunniit inuussutissarsiummik ingerlataminnik
allanngortitsinissamik kissaategartunut siammasissumik periarfissiissaaq.

llulissani inuussutissarsiornermi ilinniarfiup nutaap KTI-p siammasissumik
teknikimut attuumasunik ilinniartitsissutigisartagai, aalisarnerup
takornariartitsinerullu iluani inuussutissarsiornermi immikkut sammisalimmik
ilapittussavaa. Takornariartitsinermut immikkoortumi Arktisk Adventure Guide



Martimimik nunatsinnilu hotelini sulinermi ilinniartitaanernik qitiusumik
negeroorutegarnikkut, ilinniarfik sulisunik ilinniarsimasunik nunap
immikkoortuani inuussutissarsiutinut pingaarnernut pilersuissaaq.

llinniarfik ilinniarnertuunngorniarnermi faginik negeroorutegassanngilaq,
assassornermili ganittumik ilinniartitaanernik, inuussutissarsiornermi
piginnaaneqalersitsinermik ilinniagginnermillu aallussissaagq.

Taarsiullugu Kalaallit Nunaata avammut niuernermi aningaasarsiornikkut
inuussutissarsiorfianik, aalisarnermik sullissinernilu misigisassarsiornernilu
aningaasarsiornermik aallaavegartumik immikkut ittumik inuussutissarsiornermi
ilinniarfittut taaneqarsinnaassalluni.

Suleqatigiinneq KTI-millu llulissanilu inuussutissarsiornermik ilinniarfiup
nutaap akornanni sulianik avitseqatigiinneq

Taamaalilluni KTI-p inuussutissarsiornermilu ilinniarfiup nutaap akornanni
suliassanik ersarissumik agguaassinissaq siunniunneqarpoq, tassani ilinniarfiit
ilinniakkanik siunnerfinnillu assigiinnik imminnut unamminatik
ilapittuuteqgatigiissapput. llinniarfiup nutaap ilinniartitaanernik ingerlatai KTI-p
siammasissumik teknikikkut ilinniakkanik negeroorutaanit allaanerussapput.

Peqatigisaanik ilinniarfiit akornanni ganimut sulegatigiinnissamut pitsaasunik
periarfissaqarpog. Tamanna ilaatigut assartuinermi ilinniartitaanernut atuuppoq,
tassani KTl llulissani inuussutissarsiornermut ilinniarfimmi nutaami
pikkorissaanernik naleqquttunik neqerooruteqarsinnaavoq. Taamaalilluni KTI-p
suliani piginnaasareriigai ilinniartitaanernilu neqeroorutigeriigai,
ilinniartitaanernik neqeroorutinik assigiinnik pilersitsinngikkaluarluni, nunatta
avannaanni suliffeqarfinnut pikkorissartussanullu ganinnerusumut
anngunneqarsinnaapput.

Suleqatigiinneq Kalaallit Nunaanni inuussutissarsiornermi ilinniartitaanermi
suliniarnermik ataqatigiinnerusumut ilapittuissaaq, tassani ilinniarfiit
piginnaasatik atortuutitillu atorluarsinnaanerussavaat. Taamaalilluni
inuussutissarsiornermi ilinniarfik nutaaq aalisarnermi takornariartitsinermilu
nammineq ilinniakkatigut ingerlataminik aallussilluarsinnaanermut
periarfissaqalissaaq, pegatigisaanillu KTI-mi pikkorissarnernut naleqquttunut
piffimmi sinaakkutitut atuulluni.

Taamaalilluni ilinniarfiit akunneranni galleraannissap
pinaveersimatinnegassaagq, sulegatigiinnermillu ilallugu erseqqissumik sulianik
avitseqatigiinnermik pilersitsisogassaaq, tamannalu ilinniarnissamut
periarfissanik nukittorsaallunilu namminersorlutik inuussutissasiortut nunap
immikkoortua tamakkerlugu sulisussanik piginnaasalinnik
pissarsisinnaalissapput, tamannalu sanillersuussinermi tulliuttumi
takuneqarsinnaavoq.

llulissani
Immikkoortoq KTI inuussutissarsiornermi
ilinniarfik nutaaq

. . . o Inuussutissarsiornermi
. Siammasissumik teknikikkut | .. """ . .
Pingaarnertut . . . . ilinniarfik aalisarnermik

. inuussutissarsiornermi o .
siunertaq e L o takornariartitsinermillu

ilinniarfik faginik arlalinnik — .
immikkut aallussisoq.

immikkoortulik.




Inuusuttut inersimasullu
teknikimut tunngasunik
inuussutissarsiornermi

Inuusuttut inersimasullu
aalisarnermi, hotelini,
takornariartitsinermi

Siunnerfik ilinniarnissamik sullissinernillu ingerlatsivinni
pingaarneq kissaateqartut, kiisalu taakkununnga attuumasuni
lzerlinngit sulisullu ilinniagagarnissamik
piginnaanngorsaanissamut suliffegarnissamillu
pisariaqartitsisut. kissaateqartut.
Teknikikkut piginnaasat llinniartitaanermut
aalisarnermik immikkoortoq aalisarnermik
. inuussutissarsiornermut ingerlataqarnermik
Aalisarneq

attuumassuteqarsinnaapput,
aalisarnerli kisimi
siunnerfiusariaganngilaq.

inuussutissarsiornikkullu
nalitunerulersitsinermillu
ingerlatsinermik aallussalik.

Takornariartitsineq
hotelillu

Pingaarnertut
ingerlataanngitsutut.

Immikkoortoq pingaartoq
nunatsinni hotelinik
ilinniartitaanermi tikeraanillu
sullissinerup iluani, hotelinik
neriniartarfinnillu
ingerlatsinermi kiisalu
takornariartitsinermi
piginnaasanik ilinniarfik.

Nutaanngorsaaneq

Teknikikkut
inuussutissarsiornermullu
sammisuni ingerlatani

naapertuuttuni ilaasinnaavoq.

Inuussutissarsiornermi
ilinniarneq sivikitsoq
assassornermut sammisoq,
inuusuttunik inerisimasunillu
niuernikkut isumassarsianik
ineriartortitsinermik
piginnaasagalerfiusinnaasoq,
namminerlu
suliffeqarfiutigisamik
aalisarnermik
takornariartitsinermillu
periarfissanik aallussisoq.

llinniarnertuunngor-
niarnermi fagit

KTIl-p ataatsimut
ilinniartitaanernut
neqgeroorutaanut ilaapput.

llinniarnertuunngorniarnermi
fagegassanngilaq.
Inuussutissarsiornermik
assassornermillu sammisunik
ilinniartitaanerit
aallunnegassapput.

Missingersuutini missingikkat:

Missingersuutini missingikkat piviusorsiortuusutut nalilernegarput, ilinniarfimmi
kittaarlugu annertusarnegassaaq, taamaammallu ingerlatsineq sulisunik
ikittunik atorfinitsitsilluni ilinniartitaanernik kittunik aallartitsinikkut, kiisalu
atuartitsinermi atortussianik pisinermik aallartinneqassaaq.
Naammassinnissinnaassuseq, atortussat ilinniagassanillu neqeroorutit
kittaartumik ilinniartitaanernik nutaanik, pisariaqartitsinernik ilinniartussanillu
nutaanik pilersitsineq ilutigalugu annertusiartortinnegassaaq.




Apeqqut: Tamatuma saniatigut ilinniarfimmik inuussutissarsiornermut
qgitiusumik sammititamik pilersitsinissamut tunuliaqutaasoq Naalakkersuisunit
erseqqinnerusumik paasinarsisinneqarsinnaava?

Akissut: Inuusuttut inersimasullu amerlanerit namminneq najukkami ganittuani
ilinniartitaanernik piginnaanngorsarnernillu periarfissinnissaat siunertaavoq.
Neqeroorultitit ilaatigut assartuinermi, takornariartitsinermi, aalisarnermi
sullissinermilu sulisussanik piginnaasalinnik pisariaqartitsinermut
ikorfartuissapput. llinniarfiup aamma ilinniaqginnerit ilinniarsimanngitsunillu
piginnaanngorsaanerit neqeroorutigissavai.

AIS2027-mi ilinniarfimmut ukiumut 20,5 mio. kr-t immikkoortinneqarput.
Allannguutissatut siunnersuummi nr. 19-mi ilanngaasiinani aningaasaliissutit
allanngortinneqanngillat. Tamanna ullog 23. oktober 2026-mi naggiummi
missingersuutinullu tapiliussami iluarsisami takunegarsinnaavoq.

Avannaata Kommuniata 2022-mi ukiuni aggersuni kommunimi sulisussanik
pisariaqartitsinermik nammineq misissuinera, llulissani inuussutissarsiornermut
sammisumik ilinniarfimmik pisariagartitsinermik naliliinermi pingaarutilittut
aallaaviuvoq. Misissuineq Avannaata Kommuniani Kommuneq Qegertalimmilu
ilinniarfinnik nutaanik pilersitsinermi pisariaqartitat periarfissallu pillugit
Naalakkersuisut november 2023-mi nassuiaataanni kingorna ilanngunnegarpoq.

Avannaata Kommuniani suliffeqarfiit ingammik sulisartunik ilinniarsimasunik,
ingerlatani aalajangersimasuni piginnaasanik ilinniaqgiffissanillu
pisariaqartitsipput. Misissuinermi aaliarnermi, aalisakkanik suliffissuarni,
takornariartitsinermi, hotelini sullissinermilu sulisunik ilinniagalinnik annertuumik
pisariaqartitsisoqarnera takutippaa kiisalu tuniniaanermi, sullissinermi
oqaatsinilu kiisalu ilaasunik imaatigut angallassinermi sillimaniarnermik
ilinniartitaanernik pisariaqartitsisogarnera tikkuarneqarluni.

Pisariagartitsineq llulissat takornariat ornittagaattut annertusiartortumik
pingaaruteqarneranut ataqatigiissillugu nunallu tamat akornanni mittarfimmut
nutaamut atatillugu takornariartitsisarnerup ineriartornissaanik ilimagisanut
ataqatigiissillugu isigineqassaaq. Peqatigisaanik aalisarnerup, aalisakkanik
suliffissaqarnerup kiisalu assartuinerup, pilersuinerup attavegarnerullu
ilanngunnissaa naapertuuppoq, tassani ilinniartitaanernik neqeroorutit piffimmi
inuussutissarsiornikkut ineriartortitsinermik ikorfartuisinnaapput.

Naalakkersuisut Avannaata Kommunianik, namminersorlutik
inuussutissarsiortunik kommunimilu inuussutissarsiornermut ataatsimiititaliamik
arlaleriarlutik ataatsimeeqateqartarput. Taakku taakkartugaat aallaavigalugit
suliffeqarfiit Avannaata Kommuniani piginnaasanik pisariagartitaat
immikkoortunut sisamanut eqgikkarneqarsinnaapput:

1. Sulisartut ilinniarsimasut aalisarnermut, aalisakkanut suliffissuarnut
kiisalu sanaartornermik ingerlatsisunut.

2. Sullissineq takornariartitsinermilu piginnaasat hotelinik,
neriniartarfinnik, takuniaatitsinermi tikeraanillu sullissinermi.

3. Teknikikkut digitalikkullu piginnaasat tunisassiornermi, assartuinermi,
allaffissornermi ingerlatsinermilu.



4. llinniartitseqqinnerit piffinnilu piginnaanngorsaaneq, taamaalilluni
suliffeqarfiit kommunimit nunagavissunik amerlanerusunik
atorfinitsitsillunilu sulisoqaannarsinnaaqqullugit.

2026-mi pisariaqartitat eqqortumik kisitsisitalersinnaajumallugit tikkuussiffiit
pingaarnerit taakku pisariagartitsinermik misissuinermik nutaamik
aamma/imaluunniit llulissani, Uummannami, Upernavimmi Qaanaamilu
suliffegarfinni apersuinermik ilassuserneqassapput — misissuineq Avannaata
Kommuniata 2026-mi ukiuunerani ingerlannissaanik pisussaaffilerfigisaa.

llinniartunik toqgammaviit:

llulissani inuussutissarsiornermi ilinniarfimmut nutaamut, ilinniarfik inuusuttunut
inuussutissarsiornermi ilinniagaqalersussanik, inersimasunut
ilinniagaganngitsunut piginnaanngorsarnissamik pisariaqartitsisunik
annertuumik ilinniartussatigut toqgammavissaqarpoq.

llinniartussatut togqgammaviit egimattanit pingasunit nalilersorneqarsinnaapput:

1. Avannaata Kommuniani inuusuttut 15-t 29-llu akornanni ukiullit suli
inuussutissarsiornermi piginnaasalerfiusumik ilinniagaganngitsut.

2. Inuusuttut meeqgat atuarfiannit anisimasut, suli inuusuttut ilinniarfiini
ilinniakkamik aallartitsisimanatilluunniit naammassinnissimanngitsut.

3. llulissani, Uummannami, Upernavimmi Qaanaamilu nunaqarfinnilu
inerisimasut ilinniagaganngitsut inuussutissarsiornermi ilinniakkamik
ilinniagginnissamiluunniit pisariagartitsisut.

Misissuinermit kommunip kisitsisaataa aalajangersimasoq Avannaata
Kommuniata kommunalbestyrelsiata 2023-mi suliaraa. Taassuma inuusuttut 15-
t 29-llu akornanni ukiullit Avannaani nalunaarsorneqartut 2.168-iunerat
takutippaa.Misissuinermi inuusuttut inuunerminni assigiinngitsunik atugallit
ilaapput, tassani ilinniarsimasut ilinniarsimanngitsut suliffeqartut, aalisartut,
ilinniartut, suliffeqanngitsut inuusuttullu ganoq inissisimanerannik
ilisimasagarfiunngitsut. Inuusuttut aalisarnermi inuttatut neqitsersuisartutullu
sulisut ilanngullugit allaaserineqgarput.

Inuusuttut ukioqatigiiaat ataatsimoortut ilinniartussatullu toggammaviit
immikkoortinnissaat pingaaruteqarpoq. Inuusuttut 2.168-it
ilinniarsinnaasuunngillat 2.168-t. llaat suliffeqareerlutilluunniit ilinniarnermik
ingerlatsereerput. Akerlianik kisitsit innuttaaqatigiiaat ataatsimut
ilinniartitaanermi suliffeqarnermilu suliniutit sammisaqarfigisaasa
annertussusaat takutinneqarpoq.

Kalaallit Nunaanni Naatsorsueqqissaartarfiup innuttaasuni ilinniakkat
naammassineqartut kommunikkaartumik ukiukkaartumillu naatsorsortarpai.
2024-mi Upernavimmi eqqgaanilu innuttaasut 20 procentiinnaat meeqqgat
atuarfiannit qaffasinnerusumik ilinniagagarput. Tamatuma nunap
immikkoortuata ilaani ilinniartitaanermik piginnaanngorsarnissamullu periarfissat
annertunerat takutippaa.

Takussutissatut ilimanaatilittut kommunit 2022-mi naatsorsuinerata, Avannaata
Kommuniani innuttaasut 21 procentiinnaat 10. klassimit qaffasinnerusumik
ilinniagagarnerat takutippaa. 79 procentit sinneruttut gaffasissutsimit tassannga
gaffasinnerusumik nalunaarsukkamik ilinniagagannagillat.



Praktikerfissanut ilinniartuuffissanullu periarfissat

Kommunip, ilinniarfiit piffinnilu namminersorlutik inuussutissarsiortut akornanni
ganimut sulegatigiinnikkut praktikerfissanik ilinniartuuffissanillu Avannaata
Kommunia pitsaasunik periarfissagarpoq. Tamanna ingammik llulissani,
Uummannami, Upernavimmi Qaanaamilu nunaqarfinnilu atuuppoq.

Kommunip inuussutissarsiornikkut aaqqissugaanera aallaavissaqqippoq.
Takornariartitsineq, aalisarneq piniarnerlu kiisalu pisortat allaffissornerat
sullissisullu suliffeqarfiupput amerlasuunik sulisullit. Pegatigisaanik kommunip
periusissiassatut pilersaarummini inuusuttunut suliffissanut periarfissat
amerlanerusut, sulinermilu misilittaanermi sulinissamullu sungiusarnermi
periarfissat pitsaanerusut erseqgissaatigai.

Namminersorlutik inuussutissarsiortut maannangaaq ilinniartunik
amigaateqarlutik tapersersuerusullutillu ogariartoreernerat, pingaarutilimmik
aallaavissaavoq. Tapersiineq tamanna namminersorlutik inuussutissarsiortut
sinnissaasa sulisussaaleginerup unammilligassaannartut iisiginagu, kingorna
praktikerfissanik, ilinniartuuffinnillu sukumiisunik pilersitsiniarlutik kingorna
neriorsuutigaat.

Upernaaru kommuni sulegatigalugu Avannaata Kommuniani ataatsimut
praktikkerfissanut pilersaarummik pilersitsiniarluni siunnersuummik
suliaqartoqassaaq, tassani suliffeqarfiit neriorsuutitik sukumiisunngortissavaat,
taamaalilluni inissat qassit pilersinnegarsinnaanerat, suliat suut
piumanegarnerat, ganorlu inuusuttut pitsaanerpaamik suliffeqarfinnut
atassuserneqarsinnaanerat kommunimit uppernarsarneqarsinnaaqqullugu.

4 Tasiilami illu ilinniarfik

AS nr. 43, kontu pingaarneq 40.90.16

Apeqaqut: llinniarnissamik neqerooruteqarnissamik pisariaqartitsineq aammalu
ilinniarnernik piginnaassusiliisunik ilinniarsinnaalernissap
nukittorsarneqarnissaanik oqarneq ganoq erseqqinnerusumik

paasineqassanersoq Naalakkersuisut ataatsimiititaliamut maannangaaq
paasissutissiissutigisinnaavaat?

Akissut: Nunatta kangiani inuusuttut inersimasullu ilinniartitaanerni
piginnaanngorsaanernilu nammineq najugarisamik qanittuani
peqataasinnaanermut pitsaanerusumik periarfissinnissat siunertaavoq.
llinniartitaanermut neqgeroorutit sukumiisut pisariaqartitsinermik
misissueqqissaarneq tunngavigalugu aalajangersarnegassapput.

2027-mi pilersaarummik aqutsinermut, misissueqqissaarnermut
nalunaarusiamullu 1,8 mio.- kr-t immikkoortinnegarnissaat
siunnersuutigineqarpoq. Nalunaarusiaq aamma illuutaareersunik atuinermik,
ilinniartut inissaannut pisariagartitsinermik ilinniartitsisullu inissaannik kiisalu
siunissami ingerlatsinerup aningaasalersornissaanik qulaajaassaaq. Taanna
politikikkut suleriagginnermi tunngavissatut UKA2027-mi
sagqummiunneqassaagq.

Tasiilami piffimmi ilinniartitaanernut periarfissagarluarnerunissamut
pisariagartitsineq uppernarsarneqareerpoq, inuusuttummi ilinniarnissamut
kissaateqartut amerlasuutinut kitaanukarlutilluunniit Danmarkiliartariagartarput,



tamannalu ajornartorsiutinik malitseqartarpoq, ilinniarfinnummi ungasissutsit
inuttut ulluinnarnilu unammillernartunik malitsegarsinnaasarput, ilinniarnerullu
nammassinissaanik ajornakusoortitsisarlutik.

Peqatigisaanik piffimmi ilinniarnissamut periarfissanik amerlanerusunik
pilersitsinissamut soqutiginnittoqarpoq, taamaalilluni innuttaasut
annertunerusumik illoqarfitsik gimanngikkaluarlugu ilinniarlutillu
piginnaanngorsarsinnaalissallutik.

Taamaammat illumik ilinniarfimmik pilersitsineq piffimmi ilinniarnissamut
periarfissanik nukittorsaanissamik kissaateqarnermut ataqatigiissillugu
isiginegassaaq, pisariaqartitsinermillu misissueqgissaarneq ilinniarfissatut
neqeroorutit sinaakkutillu suut piffimmi pisariagartitanik pitsaanerpaamik
naaperiaasinnaanerannut sukumiisunngortitsinermut ilapittuissaaq.

Pikkorissaanerit, ilinniartitaanerillu ingerlannegarsinnaasut suleqatissallu
Siunnersuut tulliuttoq Tasiilami illumik ilinniarfimmik pilersaarusiornermi
ilaatinneqarsinnaavoq. Inaarutaasumik suliariumannittussarsiuussinissaq
pisariaqartitanik misissueqgissaarnermit inernerit tunuliaqutaralugit
aalajangersarneqassaaq.

- Aalisarneq piniarnerlu: Aaliarnermi pikkorissarneq, imarsiornermi
isumannaallisaaneq, ikiueqgaarneq, motorinik aserfallatsaaliineq pisanillu
passussineq.

- Takornariartitsineq: Takornarianik angallassineq, tikeraanik sullissineq,
ogaatsit, isumannaallisaaneq aallarnisaanerlu.

- Isumaginninnermut perorsaanermullu immikkoortoq: Siunnersuineri ikiorti,
isumaginninnermi ikiorti, ulluunerani negeroorutini sulisoq ilinniagginnerlu.

- Peqqginnissaqarfik: Peqginnissaqarfimmi kiorti pegginnissaqarfimmilu
assistenti, peqqginnissaqarfimmi sulisoq

- Atuarfik inuusuttullu: GUX-imut piareersarneq, ilinniarnermi piginnaasat
piffillu gimannagu ilinniartitsisunngorniarneq.

- Assassorneq teknikilu: Tunngaviusumik assassornermi pikkorissarneq,
aserfallatsaaliineq, suliffimmi avatangiisit teknikikkullu ilinniartinnegarneq.

- Allaffissorneq IT-lu: Digitalikkut piginnaasat, allaffimmi sulineq, naatsorsuutit
sullitanillu sullissineq.

Suleqatigineqarsinnaasut

Nunatsinni inuussutissarsiutinik ilinniarfiit tamarmik ilinniartitaanernut
pikkorissaanernullu periarfissanik naleqquttunik negeroorsinnaapput. Tulliuttuni
Tasiilami innuttaasunik ilinniartitaanerit pikkorissaanerillu pillugit
suleqateqgareersut allattorneqgarput:

o Kommuneqarfik Sermersooq Majoriarlu: llinniarnermik ilitsersuineq,
piginnaanngorsarneq inuusuttunillu, suliffissaalegisunik innuttaasunillu
allanik attaveqarneq.

e Perorsaanermik ilinniarfik (SPS): Isumaginninnermi perorsaanermilu
ilinniartitaanerit kiisalu piffik gimannagu ilinniarneq. SPS Tasiilami
siunnersuinermi ikiortitut ilinniarnermik neqerooruteqareerpog.



e KTI - Tech College Greenland: Inuussutissarsiornermi ilinniartitaanerit,
teknikikkut pikkorissarnerit ungasianillu atuartitsinermut periarfissat.

¢ Niuernermik llinniarfik/NI: Niuernermi, allaffissornermi suliffeqarfinnillu
ingerlatsinermi ilinniartitaanernik ingerlatsisinnaanerit.

¢ Royal Greenland piffimmilu aalisarnermik takornariartitsinermillu suliffegarfiit:
Praktikerfissat, suliffeqarfimmi ilinniartitaaneq pikkorissaanerillu suliffinni
atuuffinnut aalajangersimasunut siunnerfillit.

¢ Destination East Greenland Campus Kujallerlu: Takornariartitsineq, piffimmi
akunnermiliulluni sullissineq piginnaasanillu ineriartortitsineq.

Piffinni digitalikkullu ilinniakkamik ingerlatsinissamut periarfissat

Tasiilami illu ilinniarfik piffimmi ilinniartitsinermik, digitalikkut ilinniartitsinermik
akuleriissillugillu ingerlatsinermik negeroorutegarsinnaavoq. llinniartitsineq
ilinniarfiup initaanni piffinneersunik ilinniartitsisoqarluni assassornikkullu
sungiusarnertut ingerlanneqarsinnaavoq, illuatungaagullu ilinniarfiit
avataaneersut digitalikkut ilinniartitsinermik, digitalikkut ilinniartitsinermi
atortussianik ilitsersuinernillu negerooruteqarsinnaapput. Akuleriissillugit
ingerlatsinerni ungasianit ilinniartitsinerit takkulluni ullunik ilinniartitsiffinnik,
praktikernernik avataanillu ilinniartitsisunit tikeraartogarnerit
ingerlannegarsinnaapput. Periuseq internetikkut attavimmik aalaakkaasumik,
garasaasianik, teknikikkut ikiorsernegarnermik ilinniarnermilu
ilitsersornegarnermik ikorfartorneqassaagq.

Naalakkersuisut ilinniartitseriaatsit taakku kiisalu piffinni ilinniartitsisut
pingaarutaat, nunattalu kangiani kulturimik kinaassutsimillu attassineq
siusinnerusukkut tikkuarpaat. Pilersaarusiornermi sukumiisumi
pisariaqartitsinernik misissueqqissaarneq ilinniarfinnillu isumaqatigiissuteqarneq
apeqqutaapput.

Maanna ilisimasanik tunngavigineqartut Tasiilami ilinniarfissanik
piginnaanngorsarfissanillu orninnegarsinnaasunik amerlanernik
pisariaqartitsineq tikkuarpaat. Innuttaasut piffimmi ilinniartitaanernik kissaataat,
tassani ilinniartitsisunngorniarneq eGUX-ilu ilanngullugit, siusinnerussasut
uppernarsarneqareerput, iluatsittumillu isumaginninnermi immikkoortup iluani
piffik gimannagu ilinniartitaanernik suliniutinik ingerlatsisogareerpoq.
Taamattaaq Naalakkersuisut takornariartitsineq umiatsiaararsorlunilu aalisarneq
inuussutissarsiorfittut naleqquttut erseqqissaatigaat.

Pisariaqartitsinerit annertussusaat eqqgortoq, siunnerfigineqartut annertussusaat
ilinniartitaanerillu akornanni pingaarnersiuineq tamanit
pissarsiarineqarsinnaasumik ataatsimut misissueqqissaarnermi
togqgammavimmi aalajangersarneqanngilaq. Taamaammat pisariaqartitanik
misissueqqissaarneq kissaatinik misilittakkanillu ilisimaarineqartunik
ilinniartitaanermut negeroorutit, suleqatit, naammassinnissinnaassuseq
aningaasalersuinerlu pillugit sukumiisumik aalajangiininngortinnegassapput.

Tasiilami illu ilinniarfimmik pilersitsinermi ingerlatat sorliit
pisariaqartitsinermik misissueqqissaarnermik pinngitsuusinnaanngillat?

Pisariaqartitsinermik misissueqqissaarneq Tasiilami illu ilinniarfimmik
pilersaarusiornerup nanginnegarneranut pilersinneqarneranullu qitiusumik



tunngaviuvoq. Ingerlatat tulliuttut misissueqqissaarnerup inerneranik
pinngitsuuisinnaanngitsutut nalilerneqarput:

- llinniartitaanernik neqgeroorutinik siunnerfinnillu inaarutaasumik
aalajangersaanerit

- lllup angissusilerneqarnera, tassani naammassinnissinnaassuseq
atortuutillu ilanngullugit

- lllutamik aaqqgiissummik toqqaaneq, tassani nutaamik sanaartorneq
inilluunnit pioreersut ilanngullugit

- Pilersitsinermi ingerlatsinermilu missingersuusiorneq
- Aaqgissuussamik inuttagarnermillu aalajangersaaneq
- llinniarfinnik sukumiisunik sulegatigiinnissamik isumaqgatigiissusiorneq

- Aningaasalersuinermi periutsimik pilersitsinissamullu pilersaarummik
aalajangersaaneq.

Ataatsimut isigalugu pisariaqartitsinermik misissueqqissaarneq pilersitsinerup
sukumiisup aallartinneqgarsinnaanera sioqqullugu illup ilinniarfiup imarisaanut,
illutatigut sinaakkutaanut, aaqqgissuunnegarneranut
aningaasalersorneqgarneranullu pingaarutilinnik aalajangernernut
tunngavissiisussaavoq.

5 Naalakkersuisut Siulittaasuata Naalakkersuisoqgarfiani
attaveqarnermut immikkoortoq
AS nr. 51, kontu pingaarneq 10.01.01

Apeqqut: Tusagassiisarnermut immikkoortortamut
aningaasartuutaanerussutaasut Naalakkersuisunit itisilerneqarsinnaappat?

Akissut: Aningaasaliinerussutit Naalakkersuisut Siulittaasuata
Naalakkersuisoqarfiani attaveqarnermut immikkoortumik pilersitseqginneq
aningasalersussavaa. Immikkoortup tusagassiorfinnik passussineq
Naalakkersuisullu aalajangigaannik pingaarnersiugaanillu siaruarterineq
nukittorsassavaa. Naalakkersuisut sulineranni ammasuunermik ikorfartuineq
siunertarineqarpoq.

Naalakkersuisut ukiumut ukioq kaajallallugu suliffinnut pingasunut
ingerlatsinermullu tassunga attuumasumut 2,15 mio. kr-nik
immikkoortitsisoqarnissaa siunnersuutigaat. Taakkunannga 1,95 mio. kr-t
aningaasarsianut 0,20 mio. kr-illu aningaasartuutinut allanut tunngassuteqarput.

Maanna naalakkersuisogarfimmi atorfiit marluk inuttarineqarput, tamatumalu
egeersimaartumik ingerlatsinermullu sammisumik tusagassiortunik passussineq
taamaallaat pisinnaatippaa. Naammassinnissinnaassuseq tamanna
annertuumik, akimuisumik ajornartorsiornermik ingerlatitseqgiinernillu
nukinginnartunik suliagarnermi naammanngitsoq, misilittakkat takutippaat.
Coronap siaruaannerata nalaani Namminersorlutik Oqartussat taamaalillutik
Kommunegarfik Sermersuumit ikiorserneqartariagarput,
naalakkersuisoqarfiummi nammineerluni isumalluutit pisariaqartut
piginngimmagit.

Ukioqg kaajallallugu sulisussanik amerlanersunik sulisogarnissamik
siunnersuutikkut immikkoortumi katillugit ukioq kaajallallugu atorfiit
tallimanngussapput. Taamatut annertussusilineq Kommunegarfik Sermersuumi,
assingusumik patajaatsumik aaqqissugaaffiusumi misilittakkanit
isumassarsinermillu tunngaveqarpoq.

Tallimanik inuttaliinerup attaveqarnermi suliassat eqeersimaartumik
pilersaarusiornermik toggammavegartumik ungasissumullu sammisumik
pisariaqartumik naammassinnissinnaassuseqarneq qulakkiissavaa.
Immikkoortup eqgeersimaartumik tusagassiorfinnik attaveqarneq, akimuisunik
paasititsiniaanernik ingerlatat ataqatigiissaarneri, platformit akimorlugit
digitalikkut siaruarterinerit kiisalu sukkasuumik, ersarissumik
pissarsiarineqgarsinnaasumillu kalaallisut danskisullu innuttaasunik
gaammarsaanermik suliat kivissinnaassavai. Sulisussat immikkut
ilisimasagarnissamik isumalluutinillu pisariaqartitsiviusut taakku maanna
sinaakkutaasut atorlugit naammassineqarsinnaanngillat.

6 Kommuninik nakkutilliineq
AS nr. 52, kontu pingaarneq 20.11.70

Apeqqut: Kommuninik nakkutillinerup eqqaannerulersinneqarlunilu
sunniuteqarnerulersinneqarnissaanut Naalakkersuisut ganoq
pilersaaruteqarpat? Tassunga ilanngullugu nakkutillinermik ataatsimiinnerit
isiginnaarutikkut ingerlanneqarsinnaanerannut kiisalu nakkutilliiartorluni
angalanerit ikilisinneqarnissaat siunertaralugu suliassaqarfinni assigiinngitsuni
nakkutilliinissat ataatsimoortinneqarnissaannut periarfissat Naalakkersuisunit
isumaliutigineqarnissaat ataatsimiititaliamit kissaatigineqarpoq.

Akissut: Allannguutissatut siunnersuummi ukiumut sillimmat 1 mio. kr-i
borgmesterip atuuffimminik isumaginninneranik immikkut samminnittumik
kommuninik nakkutillinermik nukittorsaanissaq ingerlateqqginnegarpoq.
Atugassanngortitsinissami sukumiisumi kommunit aaqqissuussaanerata
allanngortinnegarsinnaaneranut atatillugu politikikkut isummernissaq
utaqqinnegarpoq.

Naalakkersuisut kommuninik nakkutillinerup eqaannerulersinnegarnissaa
naammassisaqgarfiunerulersinnissaalu kissaatigaat. Taamaattumik
nakkutillinernik pilersaarusiornerit nangittumik ingerlanneqarnerani digitalikkut
ataatsimiinnerit uppernarsaasersuutinillu misissuinerit kiisalu nakkutilliiartorluni
angalanerit oqartussat attuumassuteqartut akornanni ataqatigiissarluarneqarneri
annertusisamik aallunnegassapput. Tamatuma saniatigut nakkutillinermik
pisariinnerulersitsinissaq siunissami kommunit aaqgissugaanerat pillugu
isumaliutinut ilanngunneqarsinnaavoq.

Nakkutillinerup ganoq annertigisumik digitalikkut ingerlanneqarsinnaaneranut
nakkutillinermi oqartussat ataasiakkaat inatsisit malillugit suliassaat
apeqqutaapput. Kommunit inatsisit malillugit ingerlatsinerannik nakkutillineq
annertuutigut digitalikkut ingerlannegarsinnaavoq, isumaginninnikkulli
nakkutillineq pisut ilaanni inatsisilerinikkut sulianillu ingerlatsinikkut
isiginiagassat pissutigalugit ornigulluni tikeraarnissamik pisariaqartitsiviusarpoq.
Ditigalikkulli aaqqiissutit matumani aamma piareersarnernut

malitseqgartitsinernullu atatillugu, pitsaassutsimik sanngiillisitsinani angalanerit
killilernissaat siunertaralugu atorneqarsinnaapput.

7 Neqip aningaasaqarnera aserfallatsaaliinerlu
AS nr. 53, kontu pingaarneq 20.12.12

Apeqqut: Neqi A/S aningaasaqarnikkut ganoq maanna inissisimanersoq kiisalu
ingerlatseqatigiifimmut malunnaatilimmik aningaasaliissuteqaqqinnerup
kingorna Neqi A/S-ip siunissami niuernermik tunngaveqarluni
ingerlanneqarsinnaanissaa Naalakkersuisunit ganoq isigineqarnersoq pillugu
paasissutissinneqarnissani ataatsimiititaliap kissaatigaa?

Akissut: Allannguutissatut siunnersuutikkut Neqi A/S-mik sullissinissamut
isumagqatigiissummut tapiissut ukiumut 8 mio. kr-nik gaffanneqarpogq.
Isumaqatigiissutikkut savaatillit savanik, savaagqanik nersussuarnillu
tunisisarnerat qulakkeerneqassaaq. Tamatuma saniatigut 2027-mi
nillataartitsivinnik gerititsivinnillu iluarsaassinissamut 12 mio. kr-t ataasiartumik
tapiissutigineqassapput. lluarsaassineq aalaakkaasumik ingerlatsinermik
inuussutissanillu isumannaatsumik toqqortaategarsinnaanermik ikorfartuissaagq.

Neqi A/S-p ukiumoortumik nalunaarusiaa kingulleq (1. april 2025 — 31. marts
2026) naapertorlugu, ingerlatseqatigiiffik 0,9 mio. kr-nik amigartooruteqgarpoq,
namminerlu aningaasaatit 3,5 mio. kr-iullutik ingerlatseqatigiiffiullu KNI-mut
akiitsui 27,7 mio. kr-inut annertuseriarlutik.

Neqip 2026-2027-mut missingersuutimini 1,2 mio. kr-nik sinnegartoornissaq
naatsorsuutigaa, tassanilu sullissinissamik isumagqatigiissummut akiliut 13 mio.
kr-i ilaareerpoq. Missingersuutini angusat qularnartutut isigineqarput.

Negqi ukiuni arlalinni amigartooruteqartarpoq, Neqi A/S-llu ukiumoortumik
nalunaarutaani, ingerlatseqatigiiffiup ukiuni tallimani katillugit 37,7 mio. kr-nik
amigartooruteqarnera, peqatigisaanillu sullissinermut isumagatigiissutitigut 51
mio. kr-nik tapiissutinik aningaasaliisogarnera takutinneqarput. 2022-mi KNI
A/S-p 142,5 mio. kr-nik akiitsunik isumakkeerinninnikkut nammineq
aningaasaatit pilerseqqippai. Kingorna nammineq aningaasaatit apparput,
akerlianillu KNI A/S-mut akiitsut qaffallutik.

Tamanna tunuliaqutaralugu Naalakkersuisut pilersitseqginnissamik suliamik
aallartitsipput, taannalu Neqi A/S-p siunissami piginnittutigut
aaqqissuussaanera, pilerseqqinneqarnera tunisassiornermilu periusaa pillugu
Naalakkersuisut aalajangernissamut tunngavissiaanni ingerlatseqatigiiffiup
ingerlatsinissaanut pilersaarutaanut missingiussamik ilagartinnegartumi
nassuiarneqarpoq. Aningaasaliissutit annertusisat sulinermi tassani
aalaakkaanerusumik toggammavimmik pilersitsinissamut atatillugu
isiginegassaaq. Tunngavissiaq ingerlatsinissamullu pilersaarut suliap
ingerlagginnissaanut togqgqammavissiivoq, tamannalu ingerlatsinerup niuernermik
toggammaveqgarnerulernissaanut tunisallu amerlineqarnissaannut
ilapittuisussatut naatsorsuutigineqarpoq. Ingerlatseqatigiffiup ungasinnerusoq
isigalugu ingerlaavartumik aserfallatsaaliinermik ingerlatsisinnaalernissaa
nutaanillu aningaasaliisinnaalernissaa, Nunattalu Karsianit tapiissutit
annikkilliartortinnegarnissaat tamatumani anguniagaavoq. Naalakkersuisut
ingerlatseqatigiiffimmi ineriartorneq ganimut malinnaaffigissavaat.

Apeqqut: Tamatuma saniatigut allannguutissatut siunnersuut naapertorlugu
aningaasaliissutitut immikkut tapiissuteqarnerup saniatigut ingerlatseqatigiiffiup
illutaasa naliliutaasalu allat pisariaqartumik aserfallatsaalineqarnissaannut
kiffartuussinissamut isumaqatigiissutikkut tapiiffigineqarnissaat
qulakkeerniarneqarsimanersoq paasissutissiissutigineqassasoq
ataatsimiititaliamit kissaatigineqarpoq?

Akissut: Immikkut aningaasaliinermut tapiissut 12 mio. kr-inik aningaasartalik
nillataartitsivinnik gerititsivinnillu iluarsaassinermut siunnerfeqarpoq.

Naak sullissinissamik isumaqatigiissutitigut aningaasaliissutigineqartut
gaffakkiartoraluartut, Neqip ukiuni arlalinni amigartooruteqartarnerata
taamaallaat ingerlatseqatigiiffiup illuutaanik pigisaanillu nalilinnik Killilimmik
pisariaqartuinnarnik aserfallatsaaliineq aningaasaleeqqinnerlu pisinnaatippai.
Maannakkut nillataartitsivinnik nutaamik ikuallattuulernermilu nammineerluni
kalerrisaarummik (ABA-anlaeg) suliffeqarfik pisariaqartitsivoq. ABA-anlaegi KNI-
mit aningaasalersorneqassasoq isumaqatigiissutaavoq.

Ingerlaavartumik aserfallatsaaliinernik nutaanillu nammineq
aningaasalersuinissamut periarfissat Naalakkersuisut pilersitseqqinniarluni
suliniutaannut ilaapput, suliffeqarfiullu siunissami ingerlanneqarsinnaaneranut
aalajangiisuullutik.

8 Satellitinik attaveqarfinni internetikkut aqquitit

Kalaallit Nunaata, EU-p Danmarkillu suleqatigiinnerat

Apeqqut: Internetikkut attaveqaatinik ingerlaavartumik pitsanngorsaaneq
gaqugu ingerlanneqassava aammalu sumiiffiit satellitseqarfiusut
pitsaanerusumik attaveqalernissartik gaqugu naatsorsuutigisinnaavaat?

Akissut: Kalaallit Nunaata, EU-p Danmarkillu suleqgatigiinnerisa
aningaasaliinertigut teknologimillu allamik atuisinnaaneq digitalikkut
atassuteqaatit nukittorsassavai. Suliniarneq immikkut piffinni satellitikkut
attaveqarfinni internetikkut atassuteqaatinik pitsanngorsaassaaq.

Ineqarnermut, Attaveqarnermut, Isorliunerusunut Upalungaarsimanermullu
Naalakkersuisoqarfik akissuteqaammik Tusass A/S-mik pissarsivoq, taakkulu
tulliuttut ilisimatitsissutigaat:

"Satellitegarfinni internetikkut mobilinillu atassutegaatini unammilligassanut
tunngatillugu, Tusass suligasuartussanik kukkunernik suussusiillunilu
aaqgiisussanik suliakkernegartumik pilersitsivoq. Satelliteqarfinnut
atassuteqaatit aqqusaagassarpassuarnik imagarlutillu satellitikkut marlunnik
pingaarnernik assigiinngitsunik atassuteqaateqarput. Satellitit geostationaerit
(GEO satellitit) aalaakkaasumik kigaannerusumillu atassuteqgaasiipput kiisalu
satellitit pukkitsumiittut (LEO satellitit), atassuteqaatinik sukkanerusunik
periarfissiipput, ataasuteqaatilli aalaakkaasuunissaanut annertuumik
piumasaqaateqarfiullutik. Sullissinerup assigiinngitsutigoornissaa atassuteqaatit
assigiissutigaat; piffinni satellitikkut atassuteqartuni, Kalaallit Nunaannilu
nunarsuarmilu piffinnut arlalinnut. Taamaammallu kukkunernik nassaarniarnermi
agqusaakkat tamaasa ataasiakkaarlugit misissorneqartarput, taakkulu tamaasa
ataasiakkaarlugit allannguutit sunniutaat nakkutiginiarlugu

aaqqissuunneqartarput. Suligasuartut sulinerata ilaatut illoqarfiit
agqusaarneqgartunut arlalinnut aallartittarpavut.

Ajoqutinik ujarlerneq aaqgiinerlu kiisalu atortuutinik pitsanngorsaaneq
taamatullu ingerlaartitanik aqutsineq taakkunannga pilersuisut ganimut
suleqatigalugit ingerlanneqgartarpoq. Maannakkut ingerlaartitat ilaani
illuatungeriilluni attavegarnissamik pisariagartitsiviusut qulakkeernegarput,
tassani MitID ilanngullugu. Ingerlaarfiit taakku atassuteqgaatit kissaatigineqartutut
atuunnerat qulakkeerniarlugu immikkut alaatsinaanneqarput.

Sapaatit akunnerini aggersuni suliat tulliuttut aallartinneqarlutillu
naammassineqassapput:

o LEO satellitini atassuteqaatit aalaakkaasuunerannik kukkunersiuineq

o Atortuutit atassuteqaatillu misissorniarlugit teknikeri oktobarip naanerani
Tasiilamut tikissaaq

o Atassuteqaatit aalaakkaasuunerat annertusarniarlugu sapaatip akunnerani
uani allannguutit pingasut aallartinneqassapput

Peqatigisaanik siunissami atuisut misigisaat alaatsinaanniarlugu piffinni
atortuutinik ivertitsisogassaaq, taamaalilluni internetikkut atassuteqaammi
kukkunerit kipisaqattaarnerillu suussusersineqarsinnaaqqullugit sapinngisamillu
siusinnerpaamik iluarsinegarsinnaaqqullugit.”

Piffissaliussaliunneqartumi annertunerusumik akissuteqarsinnaaneq
pisinnaasimanngitsoq, Tusass A/S- ilanngullugu oqaatigaa.

Inussiarnersumik inuulluagqusillunga

Aqqgaluaq B. Egede

